19 нчы март көнне без, 3 нче мәктәпнең 7 нче сыйныф укучылары һәм татар теле укытучылары Хәйретдинова Фәридә Салих кызы, Хөснетдинова Гүзәл Илгиз кызы “Мин татарча сөйләшәм!” акциясе кысаларында “Кояшкай” балалар бакчасында “И туган тел, и матур тел! Әткәм-әнкәмнең теле” исемле кичә үткәрдек. Бакча мөдире Әгъзамова Л.Р. , балалар безне бик җылы каршы алдылар. Укучылар татар теленә багышланган шигырьләр сөйләделәр, биеделәр, җырладылар. Бакча балалары да кунакларга татар халык биюе биеделәр, матур итеп җырладылар. Балалар бергәләшеп татарча күмәк уеннар уйнадылар. Балалар белән татар телендә сөйләшү, аралашу турында әңгәмә кордык. Өйдә әти-әниләр белән, балалар бакчасында иптәшләр белән , урамда, кибеттә татарча сөйләшергә сүз куештык. Кичәнең азагында бергәләшеп укучылар әзерләгән “Сәламәтлек театры”н карадылар. Очрашу балаларда бик зур тәэсирләр калдырды. Соңыннан балаларга һәм бакча хезмәткәрләренә логотиплар төшерелгән буклетлар, сүзлекләр тараттык, бергәләшеп фотога төштек. Безне тагын килергә чакырып, озатып калдылар.

